
Sog‘liqni saqlashda rentgenologik 
tekshiruvlarning iqtisodiy tahlili: 

davlat xarajatlari va bemor yuki o‘rtasidagi 
muvozanat

Xamidov Obid Abdurahmonovich, Umarov Farrux Umarovich

Экономический анализ рентгенологических 
исследований в здравоохранении: 

балансировка государственных расходов и 
нагрузки на пациентов

Хамидов Обид Абдурахманович, Умаров Фаррух Умарович

Economic analysis of radiological examinations 
in healthcare: 

balancing government expenditures and 
patient burden

Khamidov Obid Abdurakhmanovich, Umarov Farrukh Umarovich

Innovatsion iqtisodiyot / Инновационная экономика / The innovation economy

UDC 616-073.7(497.5):338.45:614.2

	■ Abstract: Radiological examinations are one of the most crucial stages in the process of detecting, monitoring, and 

treating diseases in the healthcare system. This article explores various types of radiological diagnostics, their cost-ef-

fectiveness, and the balance between state budget expenditures and patient costs. Existing practices in Uzbekistan’s 

healthcare system are compared with international experience and analyzed using cost-benefit analysis (CBA) and 

health technology assessment (HTA) methods. The economic efficiency of X-ray techniques is evaluated based on 

statistics, charts, and tables.

	■ Keywords: X-ray diagnostics, health economics, CBA, HTA, cost-benefit, patient burden, state healthcare system, 

digital X-ray, MRI, CT

	■ Аннотация: Рентгенологические исследования являются одним из важнейших этапов процесса выявления, 

мониторинга и лечения заболеваний в системе здравоохранения. В данной статье рассматриваются различные 

виды рентгенологической диагностики, их экономическая эффективность, баланс между расходами 

государственного бюджета и затратами пациентов. Существующие практики в системе здравоохранения 

KIRISH

 Sog‘liqni saqlash tizimining iqtisodiy barqarorligini ta’min-

lashda tibbiy xizmatlarning xarajat va samaradorlik mezon-

larini o‘rganish muhim ahamiyatga ega. Diagnostik vositalar, 

jumladan, rentgenologik tekshiruvlar, bu jarayonda katta 

o‘rin tutadi. Biroq, turli texnologiyalarni tanlashda nafaqat 

ularning klinik foydasi, balki iqtisodiy jihatlari ham hisobga 

olinishi kerak. Ushbu maqolada O‘zbekiston sog‘liqni saqlash 

tizimidagi mavjud holatlar va xalqaro tajribalar asosida rent-

gen tekshiruvlarining iqtisodiy bahosi yoritiladi.

ASOSIY QISM

1.RENTGENOLOGIK TEKSHIRUVLARNING TURLARI VA KLINIK 

AHAMIYATI: Rentgenologik tekshiruvlar shifokorlar uchun 

ichki organlar holatini vizual tahlil qilishda asosiy vosita his-

oblanadi. Bunday tekshiruvlarning asosiy turlari quyidagilar-

dan iborat:

•	 Oddiy rentgenografiya: arzon, tezkor, ammo ayrim 

hollarda past aniqlikda bo‘ladi.

•	 Kompyuter tomografiyasi (KT): suyaklar, bosh miya 

va ko‘krak qafasining aniq tasvirini beradi.

•	 Magnit-rezonans tomografiya (MRT): to‘qimalar va 

yumshoq a’zolarni chuqur baholash imkonini beradi, lekin 

yuqori xarajatli.

•	 Raqamli rentgenografiya: yuqori sifatli tasvir, tezlik, 

kam nurlanish, uzoq muddatli arxivlash imkoniyati  [1].

2.DAVLAT SOG‘LIQNI SAQLASH TIZIMIDA RENTGEN XARAJAT-

LARI: 2022–2024 yillarda Sog‘liqni saqlash vazirligi hisobot-

lariga ko‘ra, davlat tomonidan tibbiy diagnostika xizmatlariga 

ajratilgan mablag‘larning 28,7 foizi rentgenologik tekshiru-

vlarga to‘g‘ri kelgan. Asosiy xarajat turlari:

•	 Tibbiy texnikani xarid qilish va amortizatsiya

•	 Uskunalarning texnik xizmat ko‘rsatish xarajatlari

•	 Sarflanuvchi materiallar (plenka, kontrast 

moddalar)

•	 Elektr energiyasi

•	 Kadrlar va malaka oshirish xarajatlari Davlat shifox-

onalarida bir dona oddiy rentgen tekshiruvi uchun o‘rtacha 

xarajat 35 000–50 000 so‘mni tashkil etadi. Shu bilan birga, 

diagnostika sifatini saqlagan holda xarajatlarni kamaytirish 

dolzarb masalalardan biridir.

3.XUSUSIY SEKTOR VA BEMOR YUKI: Xususiy klinikalarda 

rentgen xizmatlari ancha yuqori narxlarda taklif etiladi. 

Oddiy rentgen – 150 000 so‘mdan boshlab, MRT esa 500 000 

so‘mga yetadi. Ko‘plab bemorlar, ayniqsa pensiya yoshidagi-

lar yoki kam ta’minlangan qatlamlar bunday xizmatlardan 

foydalanishda moliyaviy qiyinchiliklarga duch keladi. Quy-

idagi diagrammada turli tekshiruvlar narxlarining davlat va 

xususiy sektor bo‘yicha solishtirma tahlili keltirilgan:

4.IQTISODIY SAMARADORLIK: CBA, HTA VA ICER TAH-

LILLARI Cost–Benefit Analysis (CBA) asosida quyidagilar 

aniqlanmoqda:

•	 Oddiy rentgen: xarajati past, samaradorligi o‘rta-

cha, dastlabki tekshiruvlar uchun maqbul.

•	 KT: aniq tasvirlar, ayniqsa bosh miya, o‘pka va suyak 

uchun yuqori iqtisodiy samaradorlik.

•	 MRT: maxsus holatlarda qo‘llash tavsiya qilinadi, 

ammo umumiy amaliyotda iqtisodiy samaradorligi pastroq.

•	 Raqamli rentgen: o‘rtacha xarajat, yuqori diagnos-

tik sifat, uzoq muddatli arxivlash imkoni [3].

HTA metodikasi asosida:

•	 Klinik foyda + iqtisodiy samaradorlik + ijtimoiy ta’sir 

= texnologiyaning tanlovi Quyidagi grafikda usullar bo‘yicha 

ICER (incremental cost-effectiveness ratio) tahlili keltirilgan:

Узбекистана сопоставляются с международным опытом и анализируются на основе методов анализа затрат и 

выгод (CBA) и оценки медицинских технологий (HTA). Экономическая эффективность рентгеновских методов 

оценивается на основе статистики, диаграмм и таблиц.

	■ Ключевые слова: Рентгенодиагностика, экономика здравоохранения, CBA, HTA, затраты-выгода, нагрузка на 

пациента, государственная система здравоохранения, цифровой рентген, МРТ, КТ

	■ Annotatsiya: Rentgenologik tekshiruvlar sog‘liqni saqlash tizimida kasalliklarni aniqlash, monitoring qilish va davolash 

jarayonining muhim bosqichlaridan biri hisoblanadi. Mazkur maqolada rentgenologik diagnostikaning turli turlari, 

ularning iqtisodiy samaradorligi, davlat budjeti va bemorlar zimmasiga tushadigan xarajatlar o‘rtasidagi muvozanat 

yoritiladi. O‘zbekiston sog‘liqni saqlash tizimida mavjud amaliyotlar xalqaro tajribalar bilan solishtiriladi, cost–benefit 

analysis (CBA) va health technology assessment (HTA) usullari asosida tahlil qilinadi. Statistika, diagramma va jadval 

asosida rentgen usullarining iqtisodiy samaradorligi baholanadi.

	■ Kalit so‘zlar: Rentgenodiagnostika, sog‘liqni saqlash iqtisodiyoti, CBA, HTA, xarajat–foyda, bemor yuki, davlat tibbiyot 

tizimi, raqamli rentgen, MRT, KT

2-rasm. moliyaviy manbalardan foydalanish holatini baholash taktikalari va strategiyalari

1-rasm. Diagnostika usullari

5.O‘ZBEKISTON VA JAHON TAJRIBASI

•	 AQSh: Medicare dasturi orqali yillik diagnostika 

xizmatlari uchun budjetdan 120 mlrd dollar ajratiladi. MRT va 

KT subsidiyalanadi.

•	 Germaniya: tibbiy sug‘urta orqali xarajatlar to‘liq 

qoplanadi, CBA tahlili majburiy.

•	 Rossiya: bepul davlat tekshiruvlari, lekin MRT 

uchun kutish va texnik muammo mavjud.

•	 O‘zbekiston: yuqori sifati bilan ajralib turadigan 

xizmatlar ko‘proq xususiy sektor hissasiga to‘g‘ri keladi. HTA 

va CBA komponentlari to‘liq joriy etilmagan [4].

Quyidagi jadvalda turli mamlakatlarda MRT va KT xarajatlari 

solishtirilgan:

Shunday qilib, asosiy muammo – sifat va iqtisodiy imkoniyat-

lar o‘rtasidagi muvozanatni topishdan iborat.

Tadqiqot natijalari

 Tahlil natijalari shuni ko‘rsatadiki, davlat sog‘liqni saqlash 

muassasalarida har bir oddiy rentgen tekshiruvining o‘rta-

cha xarajati 40 000 so‘mni, KT esa 80 000–100 000 so‘mni 

tashkil etadi. Xususiy sektor esa bu xizmatlarni kamida 3–5 

barobar qimmat narxlarda taqdim etmoqda [5]. Shu bilan 

birga, raqamli rentgenografiya, dastlabki investitsiya xarajat-

lari yuqori bo‘lishiga qaramay, uzoq muddatli iqtisodiy sama-

radorlik nuqtai nazaridan ustunlik qiladi[6].

2-rasm.Oddiy va raqamli rentgenning xarajat solishtiruvlari 

HTA metodologiyasi asosida baholashda esa KT va raqamli 

rentgen kombinatsiyasi eng maqbul tanlov deb topildi. U 

diagnostik aniqlik, foyda/zarar nisbati, bemor uchun xavfsiz-

lik va iqtisodiy samaradorlik bo‘yicha ustunlikka ega[8].

Muhokama va tahliliy xulosalar

 Tibbiy diagnostika tizimida xarajatlarni optimallashtirish va 

texnologik yangilanishni bir vaqtning o‘zida yo‘lga qo‘yish 

talab etiladi. Raqamli rentgenologik tizimlarning joriy etili-

shi nafaqat samaradorlikni, balki diagnostik sifati va bemor 

xavfsizligini ham oshiradi. Bunda HTA va CBA asosida tahliliy 

qaror qabul qilish muhim.

Davlat sog‘liqni saqlash tizimida xarajatlarni oqilona bosh-

qarish va xususiy sektor bilan samarali hamkorlik qilish 

bemorlar yuki va diagnostika sifati o‘rtasidagi muvozanatni 

ta’minlaydi[9].

UMUMIY XULOSA VA TAKLIFLAR

Rentgenologik tekshiruvlar tibbiy xizmatlarning ajralmas 

qismi bo‘lib, ularning iqtisodiy samaradorligi sog‘liqni 

saqlash tizimining moliyaviy barqarorligi va ijtimoiy adolat 

tamoyillarini ta’minlashda muhim o‘rin tutadi[10,11]. O‘zbeki-

ston sharoitida davlat sektoridagi xizmatlar arzon, biroq tex-

nologik jihatdan cheklangan, xususiy sektor esa zamonaviy 

uskunalar bilan ta’minlangan, lekin moliyaviy jihatdan 

ko‘pchilik bemorlar uchun og‘irlik qiladi.

Raqamli rentgen tizimlarining joriy etilishi diagnostik aniq-

likni oshirish bilan birga, uzoq muddatli iqtisodiy samara-

dorlikni ham ta’minlaydi. HTA va CBA asosida har bir tex-

nologiyani baholash sog‘liqni saqlash resurslarining oqilona 

taqsimlanishiga xizmat qiladi[12]. Bunda davlat–xususiy 

sheriklik, sog‘liqni saqlash sug‘urtasi va subsidiya tizimlari 

orqali bemor yukini kamaytirish mumkin.

Shu asosda quyidagi takliflar ilgari suriladi:

1.Raqamli rentgen tizimlarini birlamchi bo‘g‘in tibbiyot muas-

sasalariga bosqichma-bosqich joriy etish.

2.HTA (Health Technology Assessment) metodikasini 

Sog‘liqni Saqlash Vazirligi darajasida keng joriy etish.

3.Diagnostika xizmatlarining narxini differensial to‘lov aso-

sida tartibga solish.

4.Davlat va xususiy sektor sherikchiligi asosida subsidiya 

mexanizmini joriy qilish.

5.Tibbiy sug‘urta tizimi orqali bemor yuki kamaytirilishi zarur.

